
Numri i lëndës: 2023:273517 

Datë: 10.01.2024 

Numri i dokumentit:     05170971 

C.nr. 3945/23.                                                                                                                                                                                                                                                     

 

GJYKATA THEMELORE NË PEJË - Departamenti i Përgjithshëm, sipas gjyqtarit Migjen 

Kastrati, në çështjen juridike - kontestimore të palës paditëse,  M.D. Rr.’’V’’, pa.nr. nga P. të 

cilën e përfaqëson sipas autorizimit M.K. avokat nga P., kundër të paditurit, H (B) N, nga fshati, 

B. Komuna e P.,,  me bazën juridike për pengim posedimi, vlera e kontestit  950.00 euro,  jashtë 

seancës me datë 10.01.2024 morri ketë:   

                                                              

A K T V E N D I M 

 

I.  HEDHET  padia e paditësit  M.D.  nga P.,  e parashtruar në gjykatë, me shenjen C.nr. 3945/23 

me datë,  07.12.2023  kundër  të  paditurit H.N. nga fshati, B. Komuna e P. me bazën juridike 

për pengim posedimi, me të cilën ka kërkuar që të: Aprovohet kërkesëpadia e paditësit, M. (S.) 

D,  ashtu  që të:  VERTETOHET  se i paditurit,  H. (B) N, nga fshati B.  Komuna e Pejës, me 

datën 08.10.2023, ka vendosur pengesa me gurë në rrugë ne ngastrën ../.. me sipërfaqe prej 

688845 m2, pronë e Komunës se Pejës, e me vonë edhe kundërshtimin e shfrytëzimin e rrugës e 

cila shkon në drejtim të parcelës  .../0.. pronë e paditësit  OBLIGOHET i paditurit të i heqë 

pengesat dhe të ja mundësoi kalimin - shfytyrimin e rrugës për hyrje ne patundshmërinë e tij dhe 

të OBLIGOHET në të ardhmen nga përmbajtja e çdo veprimi qe dërgon ne pendim posedimi, 

nenën kërcënimin e ekzekutimit të  detyruar  SI E PA LEJUAR.    

                                                                A r s y e t i m 

I autorizuari i palës paditëse me datën 08.12.2023, ka ushtruar padi kundër të paditurit me bazën 

juridike për pengim posedimi.  

Gjykata me aktvendimin të veçantë C.nr. 3945/223 i dt. 04.01.2024  të autorizuarit të paditësit i 

ka kthyere në plotësim padinë për rregullim me arsyetimin si në këtë aktvendim (me gjerësisht 

si në arsyetimin e dhen në ketë aktvendimi).   

I autorizuari i paditësit me parashtresën e datës 05.01.2024 brenda afatit të caktuar nga gjykata 

ka bërë rregullimin e padisë, ashtu që me ketë parashtresë ka potencuar se data e kryerjes se 

pengim posedimit sipas paditësit është data 08.10.2023 duke dhen arsyetime të tjera si në ketë 

parashtresë.  

Gjykata, duke u kujdesur sipas detyrës zyrtare për rregullsinë e padisë sa i përket afatit për 

paraqitjen e padisë në gjykatë, në fazën e shqyrtimit paraprak të padisë jashtë seancë, gjeti se 

padia e paditësit është parashtruar pas afatit ligjor, pasi që nga referati i padisë dhe parashtresë 

për plotësimin dhe korrigjimin e padisë të palës paditëse të dorëzuar nga i autorizuari i tij është 

potencuar respektivisht është pohuar fakti se i padituri e ka kryer aktini e pengim posedimit të 

rrugës se kalimit, pra me datën 08.10.2023 jam dale në vendin e ngjarjes ku e ka mbyllur rrugën 

me gurë dhe jam takuar personalisht me të paditurin H.N., dhe i kam thanë ma paske mbylle 

rrugën me gurë me shkuar të toka ime pra të parcela me nr. 73/0 e cila figuron në  emër të prindit, 

babës S.(A.) D., (duke dhen arsyetime te tjera si ne padi dhe parashtresën për rregullimin e 

padisë). Ndërsa padinë në gjykatë e ka paraqitur me datën 08.12.2023,  fakt që vërtetohet me 

vulën e pranimit në Gjykatën Themelore në P., andaj duke pasur parasysh faktin se paditësi  

padinë pranë kësaj gjykatë e ka dorëzuar pas afatit prej 30 ditësh me saktësisht  32 ditë pas afatit 

të përcaktuar ligjore, e që nënkuptohet se padia e palës paditëse është e pas afatshme. 

 

Gjykata pas shqyrtimit paraprak të padisë se paditësit, e duke u mbështetur dhe në shkresat e 

lëndës në kuptim të nënti 391 të LPK- së, me të cilën parashihet se: “Pas shqyrtimit paraprak të 

padisë gjykata me aktvendim e hedh poshtë padinë si të palejueshme po që se konstaton se:  pika 

f) “padia është paraqitur pas skadimit të afatit, po që se me dispozita të posaçme është 

parashikuar afati për paraqitjen e saj. 

 

Ndërsa me dispozitën e nenit 114 të Ligjit për Pronësinë dhe të Drejtat e tjera Sendore  është 

përcaktuar se: ‘’Kërkesa mund të parashtrohet vetëm në afatin prej 30 (tridhjetë) ditësh,  pasi që 

poseduesi merr në dijeni lidhur me privimin apo pengimin e posedimit të tij. Kërkesa shuhet pas 

kalimit të një viti nga privimi ose pengimi i posedimit’’.   

 

Në rastin konkret gjykata vlerëson se paditësi  ka pasur të drejtë ligjore që në mënyrë të lirshme 

t’i ushtrojë këto të mjete juridike në rrugë gjyqësore sipas afatit të paraparë me nenin 114 të 

LPDS-së, andaj mos shfrytëzimi i këtyre mjeteve  juridike brenda afateve të caktuara ka si pasojë 

edhe humbjen e të drejtës për mbrojtje gjyqësore,  dhe jo për shkak se kjo e drejtë i është mohuar 

paditësit, por për shkak se ky i fundit ka dështuar që me kohë t’i shfrytëzoj këto mjete juridike 

të cilat i ka pasur në dispozicion respektivisht të ushtroj padinë për mbrojtje gjyqësore brenda 

afatit të përcaktuar ligjore.  

 

Sipas nenit  391 pika f) e LPK-së parashihet se gjykata me aktvendim e hedh poshtë padinë si të 

palejueshme po që se konstaton se padia është paraqitur pas skadimit të afatit po që se me 

dispozitat e posaçme është parashikuar afati për paraqitjen e saj. Paditësi në rastin konkret ka 

humbur të drejtën në mbrojtje gjyqësore pasi që padinë e ka parashtruar  jashtë afatit  ligjor  nga 

shkaqet e lartcekura dhe të  parapare me dispozitën e nenit, 391 pika (f) e LPK-së, e lidhur me 

nenin 114 të LPDS-së, andaj gjykata ka vendosur në pikën I të dispozitivit të këtij aktvendimi. 

 

Me dispozitën e nenit, 142 të LPK - së, është përcaktuar se: ’’Gjykata jep vendime në seancë 

gjyqësore apo jashtë seance, vendimet e gjykatës jepen në formë të aktgjykimit apo të 

aktvendimit, për të gjitha çështjet tjera gjykata vendos me anë të aktvendimit.  

Nga  të lartcekurat u vendos sikurse në dispozitiv të këtij aktvendimi. 

 

 

 

GJYKATA THEMELORE PEJË  

DEPARTAMENTI I PËRGJITHSHËM – DIVIZIONI CIVIL 

2023:273517, C.nr. 3945/23 i dt.  10.01.2024 

  

 

 Gj y q t a r i 

                                                                                                                      Migjen Kastrati

   

__________________ 

 

UDHËZIMI JURIDIK :         

 

Kundër këtij aktvendimi është e lejuar ankese në afat  

prej 7 ditëve pas pranimit së të njëjtit, Gjykatës së Apelit në Prishtinë,  

nëpërmjet kësaj gjykate.   

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


